
O alcalde insistiralle ao ministro de Fomento sobre a necesidade do

falso tunel para a entrada do AVE

MAY.09.126

Sabado, 02 Mayo, 2009

O alcalde compostelan mantera unha xuntanza co ministro de Fomento, José Blanco, para falar sobre o AVE. Sera a
volta da viaxe que Xosé A. Sanchez Bugallo realizara a Bos Aires e Montevideo entre o 1 e 8 de maio. Nesta xuntanza,
insistiralle na necesidade do falso tinel para a entrada do AVE en Santiago a través de Pontepedrifia.

Sanchez Bugallo indicou que, se ben "a solucion que saiu a licitacion é mais sensata e mellor que a que saira na
exposicién publica, por non afectar &s vivendas circundantes”, o Concello "a solucién non sera plenamente satisfactoria
para o Concello se non vai o falso tinel". Explicou o rexedor municipal que esta solucién satisfactoria non suporia un
incremento do orzamento de mais do 5%, polo que se poderia tramitar como unha modificacion do proxecto inicial.

Sobre os prazos para a chegada do AVE, o alcalde considerou "moi correctas" as apreciacions feitas polo ministro
respecto a facer un AVE mellor. Neste sentido, restou transcendencia a que o AVE chegue "seis meses antes ou
despois” sempre que "quede ben". Ademais, valorou a "preocupacién de José Blanco por sacar adiante o AVE a
Galicia".

Considerando a imposibilidade de que o AVE a Madrid estea rematado en 2012, si expresou a slia confianza en que si
podan estar listas nesa data os tramos que permitiran a conexién con Vigo, Pontevedra, Ourense e A Corufia. Isto
redundaria en que, en calquera caso, se reduciran os tempos nas viaxes en tren de Santiago & capital de Espafia.

Viaxe a Arxentina e Uruguai

Esta reunion entre o alcalde e o ministro celebrarase & volta do viaxe do primeiro a Bos Aires (Arxentina) e Montevideo
(Uruguai). Sera do 1 ao 8 de maio, tempo no que o alcalde mantera diversos encontros coa colectividade compostela
nestas duas cidades. Ademais, estableceranse contactos con diversos representantes sociais e operadores turisticos,
co fin de promocionar o Ano Santo 2010. Por este motivo, acompafiaré ao alcalde o concelleiro de Turismo, Xosé
Manuel Iglesias.

Sobre a marcha da promocion do Ano Xacobeo, Sanchez Bugallo manifestou ter "a seguridade de que se fara unha
boa promocién e unha boa programacioén”. Indicou que o Ano Santo é "un produto maduro que esencialmente require
dun recordatorio”.

Tamén en relacién ao turismo, felicitouse o alcalde dos bos datos do ultimo informe da Alianza para a Excelencia
Turistica (Exceltur), que revela que, nun contexto de crise e de reducién das pernoctaciéns no conxunto de cidades e
comunidades auténomas, en Santiago medraron un 5% no primeiro trimestre de 2009, debido fundamentalmente ao bo
comportamento do mercado espafiol. Dixo sentirse "moderadamente satisfeito" por estes datos, que agradeceu tamén
ao "esforzo de promocién dos hoteis da cidade para ser competitivos e atractivos".

Obras e trafico

O alcalde aproveitou tamén a sUa habitual rolda de prensa semanal para indicar que entre 0 12 e 28 de maio esta
previsto que se vaian pofiendo en marcha todas as obras incluidas no Fondo de Investimento Local (FIL). De todas
estas, recofieceu que nove provocaran "dificultades significativas no trafico".

Ademais, esta previsto que o0 26 de maio se podan sacar a licitacion as duas primeiras obras do convenio de travesias:
a avenida de Castelao e Galeras. En todos estes casos, o alcalde asegurou que "o Concello fara un esforzo de
coordinacion e informacién” para minimizar os efectos no posible.

Reforma do Campus Sur

Finalmente, referiuse Sanchez Bugallo & reforma do Campus Sur, apuntando que "o Concello non descarta a
construcion dun aparcadoiro na avenida da Corufia". A USC, dixo, "ten manifestado o seu desexo de facer o
estacionamento na zona do campo de fatbol", pero "na actualidade, ninglin operador amosou interese por un
aparcadoiro ali, o cal obrigaria a esperar a que se deran as condiciéns que o fixeran viable". "Este é un tema que non
esta pechado", recordou o alcalde, quen si coincidiu coa Universidade na necesidade de "protexer" un campus que ten
unha situacién "privilexiada" dentro da cidade.

Ante a futura reducion de prazas de aparcadoiro por esta reurbanizacion, indicou que "non queda mais remedio que
pofier en marcha iniciativas de transporte publico como alternativa”, en referencia fundamentalmente ao transporte
metropolitano. Asi, aclarou que "non pode recaer sobre o Concello todo o peso da resolucién do problema”. Lembrou a
este respecto que "un 70% dos problemas de aparcadoiro derivan de usuarios doutros concellos".



